
Enformaziuns y Comunicaziuns

Sant’Anna a Al Plan: En dedemesaledema ai 26 de messé ales 18:00 él te nosta 
dlijia la mëssa a onú de Sant’Anna y Iachin. La oferta de cösta mëssa jará a bën dla 
Uniun dles Ëres, co dij belo damperfora en bel iolan.

Sant’Anna sö La Crusc: En dedemesaledema ai 26 de messé él Sant’Anna, con 
funziuns ince sö La Crusc. Ales 7:30 él la prozesciun da San Linert cina sö La Crusc. 
Lassö él ales 9.30 la mëssa y dedô prozesciun eucaristica con 2 vagneli. Al é ince la 
poscibilité da roé sö cole lift.

KVW Seniorenclub: En dedemesaledema ai 26 de messé ales 10:00 pëiun da plaza 
de dlijia demez, por jí a pé do le tru ete por la Val, cina ta Fodara Masaron. An vën 
spo zoruch cole bus.

Festa dai mituns: Pla ”Festa dai mituns” stada ai 11 de messé ta San Martin, él 
romagnü zoruch deplü toc de guant. Che co á mancia val’, pó jí te Sorvisc ai Jogn a 
Picolin a damané dô.

La comunité d’Al Plan ti aoda döt le bun,
sanité y benedisciun ai geniturs

Mauro Di Girolamo y Manuela Obojes,
por le Bato de picia LAURA.

Dal Vagnele do San Mateo 13, 24-43
Gejú ti á cunté ala meja cösta parabola: Con le rëgn dal 

cí éra desco con en ël, co á somené de bona somonza te 
so ciamp. 25Dertan che la jont dormia, él gnü so nemich, á 
somené zizania danter le formont y s’an é endô jü. 26Canche 
la somonza ea corsciüda sö y fajea spí, é gnüda a löm ince la 
zizania. 27Danló é i fanc jüs dal patrun y á dit: Signur, ne n’aste 
nia somené de bona somonza te to ciamp? Da olá vën pa la 
zizania? 28Al á rospognü: Cösc é sté en mio nemich co á fat. Danló ti á i fanc dit: 
Déssun jì y la trá fora? 29Al ti á rospognü: Na, zonza tirëise fora ince le formont con 
la zizania. 30Lascede crësce entrami cina ala racoüda. Parora dal Signur!

Lascede crësce entrami... cina ala racoüda!

Cösta domëgna recordunse San Cristof (Chris-
tophorus), sant patrun ince dai ciafêrs, de chi co 
s’armer con i auti. Encö periunse porchël de önn en 
vers che söa interzesciun y la benedisciun de Dio 
nes acompagni sön nostes strades, che i podunse 
porté de por de nüsc iadi a bun fin. Ala oraziun 
podunse ince ester reconescionc y  n’orun nia se 
desmoncé da rengrazié por düc chi iadi che ara é 
jüda bun, ch’i sun roés a ciasa sagns entun. Cösta 
domëgna vëgnel ince abiné adöm na oferta parti-
colara, con chëra che an ó sostigní la mobilité tles 
teres de misciun, por che prêi, mognes, acompag-
nadus sciafi da roé a daidé y porté la Parora de Dio 
ince tai posć plü da na pert fora. L’ann passé él gnü 
coü adöm te nosta diozeja 264.357,25€, con chi 
che an á podü cumpré 15 auti, en motor, 4 pulmins 
y na ambulanza. Iolan a düc por osta oferta.

Por la proteziun sön strada!




